
Денес, УСАИД го промовира Проектот за е-пристапно образование за зголемување 

на можностите за ученици со хендикеп преку поттикнување на користењето асистивна 
информатичка технологија во наставата како алатка за стекнување подобро образование 
и вклучување на учениците со хендикеп во редовната настава. 
 

Проектот, спроведуван од здружението „Отворете ги прозорците“, исто така, ја 
промовираше анализата „Асистивната информатичка технологија за поголема 
инклузивност на образованието“, во која се сумирани успешни приказни, најдобри 
практики и научени лекции од претходниот проект „Еднаков пристап за еднакви можности“. 
 

„Надградувајќи го успехот на претходниот проект, ние ќе продолжиме да 
промовираме инклузија и еднаквост меѓу сите ученици, преку продолжување на 
поддршката на првичните 21 училиште и проширувајќи ја соработката со уште девет 
училишта, како и со зголемување на бројот на е-пристапни учебници во земјава“, изјави 
американскиот амбасадор Пол Д. Волерс. „Заедно, ние ќе го направиме образовниот 
систем на Македонија навистина е-пристапен“. 
 

„Овој проект ќе придонесе за подобрување на инклузивноста на образовниот систем 
и ќе овозможи поквалитетно образование и еднакви можности за сите ученици, што 
претставува основа за целосно вклучување на лицата со хендикеп во сите сфери на 
општественото живеење како рамноправни и активни граѓани“, изјави министерот за 
образование и наука Панче Кралев. 
 
 
БЕЛЕШКА ДО УРЕДНИЦИТЕ:      
 

Двегодишниот Проект за е-пристапнo oбразование вреден 300 илјади долари, е продолжение 
на проектот Еднаков пристап за еднакви можности (EПEМ). Проектот EПЕМ што траеше од февруари 
2010 до февруари 2012 година, работеше на воведување асистивна информатичка технологија во 
основното образование, преку опремување на училишта и обезбедување обука за повеќе од 400 
наставници и членови на училишниот персонал за користење асистивна информатичка технологија 
во наставата. 

 
Здружението „Отворете ги прозорците“ е посветено на промовирање пристап до 

информатичка технологија  за лицата со хендикеп, овозможувајќи им целосно да ги искористат 
нивните способности. За повеќе детали, посетете ја веб страницата: www.openthewindows.org.  
    

Од 1993 година американскиот народ, преку УСАИД, има инвестирано над 500 милиони 

долари во Македонија. УСАИД работи со луѓето од Македонија за создавање на работни места, 
намалување на корупцијата и  подготвување на македонските ученици за работната сила.  Овие 
иницијативи го подобруваат квалитетот на живот и ја поддржуваат транзицијата на Македонија кон 
стабилна и просперитетна демократија. УСАИД обезбедува економска и хуманитарна помош во 
преку 100 земји во светот. За повеќе информации, ве молиме посетете ја веб страницата 

http://macedonia.usaid.gov  

